
   «Хăвăрт иртрĕç кунсем, сивĕ хĕлĕм те çитрĕ...»

   Владимир Андреев | Сăвă

   Хăвăрт иртрĕç кунсем, сивĕ хĕлĕм те çитрĕ:

Сивĕ хĕл пас хывать ман тăнлавăм çине...

Шухăшпа хуйхăра ман çур ĕмĕрĕм иртрĕ, 

Ма васкан-ши, сив хĕл, шуратма çӳçĕме?



Чунăмпа çирĕмре хама эпĕ туятăп,

Анчах хĕл систерет çулăмсем иртнине...

Сивĕ хĕл, мĕншĕн эс васкаса çывхарайрăн —

Утьăкка сиктерме пар мăнук ачине.



Ан васкаччĕ, сив хĕл, эпĕ пурпĕр тараймăп, 

Каярах шуратан ман хура çӳçĕме —

Пурнăçа юратса пĕр кана пурăнасшăн,

Ан васкаччĕ, сив хĕл, пурнăçа кĕскетме.



Сивĕ хĕл, лăпкă хĕл, халь сана кĕл тăватăп, 

Хал парсам ырăпа пурăнма çĕр çинче.

Пурнăç — сакăр кĕтес, енĕсем ун тăваттă,

Мĕн тени ку, пĕлем пурăнса шур çӳçчен.

